
Ատենախոսության թեման հաստատվել է Հայաստանի պետական

տնտեսագիտական համալսարանում:

Գիտական ղեկավար՝ տնտեսագիտության դոկտոր, պրոֆեսոր
Միքայել Սերգեյի Մելքումյան

Պաշտոնական ընդդիմախոսներ՝ տնտեսագիտության դոկտոր, պրոֆեսոր
Վարդան Ալբերտի Սարգսյան

տնտեսագիտության թեկնածու
Կառլեն Գագիկի Խաչատրյան

Առաջատար կազմակերպություն՝ << պետական կառավարման ակադեմիա

Ատենախոսության պաշտպանությունը կայանալու է 2018թ. հունիսի 28-ին
ժամը 15 : 30 - ին Հայաստանի պետական տնտեսագիտական համալսարանում
գործող << ԲՈ<-ի տնտեսագիտության թիվ 014 մասնագիտական խորհրդում:

Հասցե՝ 0025, Երևան, Մ. Նալբանդյան 128:

Ատենախոսությանը կարելի է ծանոթանալ Հայաստանի պետական
տնտեսագիտական համալսարանի գրադարանում:

Սեղմագիրն առաքված է 2018թ. մայիսի 26-ին:

014 մասնագիտական խորհրդի
գիտական քարտուղար,
տնտեսագիտության դոկտոր, պրոֆեսոր Ս.Ա. Գևորգյան

ՏԱՐԳԱՅԻՆՔ (/-ԴԵՑԿ
ՀԱՄԱՐ

ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ

Հետազոտության թեմայի արդիականությունը: Հաշվի առնելով տնտեսական
բարեփոխումների գործընթացում արդյունաբերական քաղաքականության (ԱՔ)
տնտեսական և հատկապես գործնական դերն ու նշանակությունը, այն որպես
հետազոտման օբյեկտ և՛ այսօր, և ապագայում ևս, կմնա որպես ամենաարդիական

հիմնախնդիրներից մեկը: Արդյունաբերությունը ավանդաբար եղել է
հանրապետության տնտեսության հիմքը: Սակայն 1990-ական թվականների
սկզբներից, պայմանավորված ԽՍՀՄ փլուզման հետևանքով ձեռնարկությունների
միջև տնտեսական կապերի խզմամբ, հանրապետությունում տիրող էներգետիկ
ճգնաժամով, երկաթուղու շրջափակմամբ և իրականացված շուկայական
բարեփոխումների ընթացքում թույլ տված սխալներով սկսված ճգնաժամը, էական
վնաս հասցրեց արդյունաբերությանը: Դա արտահայտվում էր ինչպես
արդյունաբերական արտադրանքի թողարկման, այնպես էլ արդյունաբերության
ճյուղում զբաղվածության և արդյունաբերա-արտադրական հիմնական ֆոնդերի
կրճատման, արդյունաբերության նոր, ոչ օպտիմալ ճյուղային և  տարածքային
կառուցվածքի առաջացման ձևով: Ստեղված նոր պայմաններում
արդյունաբերության բնութագրիչ գծերն էին խորացող կառուցվածքային
հիմնախնդիրները, տնտեսական աճի և արտահանման սահմանափակումները,
նորարարության ցածր մակարդակը, արդյունաբերության տարածքային
զարգացման անհամաչափությունները և աճի ցածր տեմպերը:

Տնտեսական բարեփոխումների ողջ ժամանակահատվածում, <<-ում չի
ձևավորվել արդյունաբերության զարգացման արդյունավետ քաղաքականություն,
ընդունված օրենսդրական ակտերը կրում էին հատվածային բնույթ, իսկ գերակա
ճյուղերի պետական աջակցության առանձին միջոցառումները չէին
համապատասխանում համակարգության հենքային սկզբունքներին և ամրագրված
չէին կառավարության իրական հնարավորություններով: Մյուս կողմից, այդ
գերակայությունները հաճախ փոխվում էին և որոշվում սուբյեկտիվ չափանիշներով
կամ քաղաքական մրցակցությանը համապատասխան, որն էլ բերել է ճյուղային
լոբիզմի աճին և առանձ ցանկալի արդյունքների նվաճման սահմանափակ
պետական ռեսուրսների ոչ արդյունավետ օգտագործման: Չնայած վերջին
տասնամյակում, հանրապետությունում ԱՔ-ն ձևավորման ու նյութականացման
գործում իրականացված որոշակի գործընթացների, ակնհայտ առաջընթաց
արդյունաբերության ճյուղային կառուցվածքի բարելավման և տարածքային
զարգացման ուղղությամբ դեռևս չկան: Պատճառը թերևս, ԱՔ-ն ձևավորման և
իրականացման կազմակերպատնտեսական կառուցակարգի անկատարությունն է,
իսկ ավելի ճիշտ դրա բացակայությունը: ժամանակակից արդյունավետ ԱՔ-ն
կարելի է կյանքի կոչել միայն ԱՔ-ն ձևավորման և իրականացման նոր
կառուցակարգեր արմատավորելու պայմաններում: Այս պայմաններում կարևորվել է
ԱՔ-ն ձևավորման և իրականացման կազմակերպատնտեսական կառուցակարգի
մշակման մոտեցումների կատարելագործման հարցը: Դա հնարավորություն կտա
աստիճանաբար կազմավորել զարգացած երկրներին համանման

արդյունաբերական համակարգ, որը բխում է << տնտեսական անվտանգության և

երկարաժամկետ զարգացման նպատակադրումներից: Արդյունաբերության
զարգացման հիմնախնդիրների նման ձևակերպումը և դրանց հնարավոր
լուծումների առկայությունը պայմանավորել են ընտրված թեմայի արդիականությունըև հրատապությունը:

Ատենախոսության նպատակը և խնդիրները: Ատենախոսության նպատակն է
ԱՔ-ն ձևավորման և իրականացման մեխանիզմի զարգացման հայեցակարգի
տեսական-մեթոդոլոգիական հիմնավորումը:

Նշված նպատակին հասնելու համար ատենախոսությունում առաջադրվել և
լուծվել են միմյանց հետ փոխկապված հետևյալ խնդիրները՝

ուսումնասիրել ԱՔ-ն ձևավորման և իրականացման տեսական հիմնավորման
ժամանակակից մոտեցումները, այդ թվում տարածաշրջանային տեսանկյունները,

> հստակեցնել <<կազմակերպատնտեսական կառուցակարգ>> հասկացության
բովանդակությունը և որոշակիացնել դրա իմաստային դաշտը,

իրականացնել ԱՔ-ն մոդելների համեմատական վերլուծություն,
> վերլուծել << արդյունաբերության զարգացման միտումները և

հիմնախնդիրները, գնահատել իրականացվող ԱՔ-ն արդյունավետությունը,
> բացահայտել ԱՔ-ն ձևավորման և իրականացման

առանձնահատկությունները տնտեսական զարգացման ներկա փուլում,
> ուսումնասիրել և դասակարգել ԱՔ-ն ձևավորման և իրականացման

կազմակերպական-տնտեսական կառուցակարգի մոդելավորման ուղղությունը
որոշող սկզբունքները,

> կատարելագործել ԱՔ-ն ձևավորման և իրականացման
կազմակերպատնտեսական կառուցակարգի մոդելը, կարևորելով
արդյունաբերության տարածաշրջանային զարգացման դերը:

> ԱՔ-ն համակարգային և ընտրողական մոտեցման կիրառման նպատակով
ուսումնասիրել << տարածաշրջանների առանձնահատկությունները,
մասնագիտացումը և դրա հիման վրա ներկայացնել տարածքների տիպավորման և
<<աճի պոտենցիալ կետերի>> ընտրության հիմնական չափանիշները:

Հետազոտության օբյեկտը և առարկան: Հետազոտության օբյեկտը՝ <<
արդյունաբերությունն է, իսկ առարկան կազմակերպական և տնտեսական
հարաբերություններն են, որոնք առաջանում են ԱՔ-ն ձևավորման և իրականացման
գործընթացներում:

Ատենախոսության տեսական, մեթոդական և տեղեկատվական հիմքերը:
Հետազոտության համար տեսամեթոդական հիմք են հանդիսացել ԱՔ-ն
բնագավառում << օրենսդրական դաշտը, նորմատիվային-իրավական այլ ակտերը,
ինչպես նաև ԱՔ-ն ձևավորման և իրականացման վերաբերյալ հայրենական և
արտասահմանյան գիտնականների և մասնագետների գիտական
աշխատությունները և հրապարակումները:

Ատենախոսության տեղեկատվական հիմք են ծառայել << ազգային
վիճակագրական ծառայության, << տնտեսական զարգացման և ներդրումների
նախարարության, << տարածքային կառավարման և զարգացման
նախարարության, ինչպես նաև փորձագիտական, խորհրդատվական մի շարք
կազմակերպությունների և փորձագետների կողմից հրապարակված զեկույցներն ու

հավաքագրված այլ տեղեկատվական նյութերը: Հիմնավորված գիտական

արդյունքների ստացման նպատակով հետազոտության մեջ կիրառվել են
կառավարման և կազմակերպման համագիտական մեթոդները, կազմակերպական-

կառուցվածքային մոդելավորման և համեմատական վերլուծության մեթոդները:
Ատենախոսության գիտական նորույթն ու հիմնական արդյունքները:

Ատենախոսական հետազոտության գիտական նորույթը ԱՔ-ն ձևավորման և
իրականացման կազմակերպատնտեսական կառուցակարգի կատարելագործման

մեթոդական հիմքերի մշակումն է, որի շրջանակներում
1. Հստակեցվել է <<արդյունաբերական քաղաքականություն>> եզրույթի

բովանդակությունը, դրա հիման վրա տրվել է արդյունաբերական
քաղաքականության ձևավորման և իրականացման <<կազմակերպատնտեսական
կառուցակարգ>> հասկացության սահմանումը և որոշակիացվել է դրա իմաստային

դաշտը:
2. Սահմանվել են արդյունաբերության զարգացման քաղաքականության

հիմնական սկզբունքները, առաջարկվել է դրանց դասակարգման այլընտրանքային

տարբերակ հիմնված համակարգային-սիներգետիկ մոտեցման վրա:
3. Մշակվել են արդյունաբերական քաղաքականության կատարելագործման

մոտեցումներ, որոնց հիման վրա առաջարկվել է արդյունաբերական
քաղաքականության ձևավորման և իրականացման կազմակերպատնտեսական

կառուցակարգի մոդել:
Ատենախոսության տեսական և կիրառական նշանակությունը:

Հետազոտության տեսական և կիրառական նշանակությունը կայանում է ԱՔ-ն

ոլորտում գիտելիքների ընդլայնման, ԱՔ-ն կատարելագործման նպատակով
ատեմախոսության հիմնական դրույթների կիրառման, ինչպես նաև ամբողջությամբ
վերցված <<-ում, նրա տարածքային կազմավորումներում արդյունաբերության
զարգացման մեթոդաբանական և կառավարչական միասնության ապահովման մեջ:
ԱՔ-ն ձևավորման և իրականացման կազմակերպատնտեսական կառուցակարգի
մոդելավորման մոտեցումները, մասնավորապես տարածաշրջանային՝ կարող են
գործնական կիրառություն գտնել << սոցիալ-տնտեսական տարածաշրջանային
զարգացման ծրագրերի, այդ թվում արդյունաբերական գոտիների ստեղծման

նախագծերի մշակման ժամանակ: Ատենախոսության նյութերը կարող են
օգտագործվել համապետական ԱՔ-ն, ինչպես նաև տարածքային զարգացման
համար անհրաժեշտ օրենսդրական և ինստիտուցիոնալ համակարգի բարելավման
ուղղությամբ:

Ատենախոսության արդյունքների փորձարկումը և հրապարակումները:
Ատենախոսության հիմնական դրույթները քննարկվել են Հայաստանի պետական
տնտեսագիտական համալսարանի <<Միկրոէկոնոմիկայի և ձեռնարկատիրական
գործունեության կազմակերպման>> ամբիոնի նիստում: Ատենախոսության
հիմնական արդյունքները հրապարակված են յոթ գիտական հոդվածներում:

Ատենախոսության ծավալն ու կառուցվածքը: Ատենախոսությունը բաղկացած
ներածությունից, երեք գլուխներից, եզրակացություններից, օգտագործված

գրականության ցանկից և 15 հավելվածներից: Ատենախոսությունը շարադրված է
166 էջի վրա ներառյալ օգտագործված գրականության ցանկը:

ԱՏԵՆԱԽՈՍՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ

Ներածությունում հիմնավորվել է ատենախոսության թեմայի արդիականությունը
և ուսումնասիրվածության աստիճանը, ներկայացվել է հետազոտության նպատակն
ու խնդիրները, առարկան և օբյեկտը, տեսական, մեթոդական և տեղեկատվական
հիմքերը, ձևակերպվել են հետազոտության հիմնական արդյունքներն ու գիտական
նորույթը, դրանց գործնական նշանակությունը:

Ատենախոսության առաջին՝ <<Արդյունաբերական քաղաքականության
ձևավորման և իրականացման տեսամեթոդաբանական հիմքերը>> գլխում
դիտարկվել են ԱՔ-ն տեսական հիմնավորման ժամանակակից մոտեցումները:
Կարևորելով ԱՔ-ն ձևավորման տարածաշրջանային կտրվածքը, ոսումնասիրվել են
տարածաշրջանային ԱՔ-ն ձևավորման մեթոդաբանական մոտեցումները և
առանձնահատկությունները: Իրականացվել է ԱՔ-ն հիմնական մոդելների
համեմատական վերլուծություն:

ԱՔ-ն կատարելագործման պահանջը ենթադրում է, առաջին հերթին,
փոփոխություններ հենց ԱՔ-ն մասին ըմբռնումներում: Պետական կառավարման և
պետական քաղաքականության միջև հստակ տարանջատման բացակայությունը
խոչընդոտ են հանդիսանում համապատասխան օրինաչափությունների,
գործընթացների և հիմնախնդիրների ուսումնասիրության և ԱՔ-ն մշակման համար:
Հետաբար անիմաստ չէ քաղաքականության այնպիսի սահմանումը, որի միջոցով
<<քաղաքականություն>> եզրույթը չխառնվի այլ մոտ եզրույթների՝ մասնավորապես
<<պետական կառավարում>>, կամ <<պետական կարգավորում>> եզրույթների հետ:
Համենայն դեպս, զուտ կռահողական ըմբռնման մակարդակով դրանք տարբեր են
ներկայանում իրենց բովանդակությամբ: Քաղաքականությունը, այսպես թե այնպես,
դառնում է կառավարման բովանդակություն: Սակայն, առանձնացնելով
քաղաքականությունը կառավարումից, ցույց է տրվում կառավարումը կազմակերպող
ավելի ընդհանուր կանոններ: ի տարբերություն արդյունաբերության պետական
կառավարման գործիքների, ԱՔ-ն գործիքներն են որոշում այն պայմանները,
որոնցով տնտեսական սուբյեկտները իրականացնում են ընտրություն՝ իրենց
կողմից իրականացվող արտադրական գործունեության վերաբերյալ: Դա նշանակում
է, որ արդյունաբերության զարգացման հնարավորությունները անմիջականորեն
կապված են իրականացվող պետական քաղաքականության հետ, որին էլ պետք է
տրվի առաջնահերթությունը: Ավելին՝ որքան արդյունաբերության պետական
կառավարումը մոտ է նվազագույնին, այնքան ավելի ակտիվ և նրբանկատ պետք
լինի ԱՔ-նը:

Տեսական միասնական հիմքի հետ կապված հաջորդ հիմնախնդիրը հիմնվում է
այն բացատրության վրա, թե ինչը պետք է դրվի ԱՔ եզրույթի դիտարկման
շրջանակներում՝ ելնելով առանձին քննարկվող <<արդյունաբերական>> և
<<քաղաքականություն>> բառերի իմաստներից: Այստեղ նույնպես, ընդհանուր
տեսական հիմքի բացակայությունը հանգեցրել է հայրենական և արտասահմանյան
գրականությունում ԱՔ-ն վերաբերյալ առկա մեկնաբանությունների
բազմազանությանը: Հարկ նշել <<արդյունաբերական քաղաքականություն>>
եզրույթի և նրա արևմտյան համարժեքի՝ <industrial policy>>, իմաստային

մեկնաբանությունների միջև առկա տարբերության մասին: Չնայած նրան, որ տվյալ

դեպքում <<industrial>> բառը կարող է թարգմանվել որպես <<ինդուստրիալ,

արդյունաբերական, արտադրական>>, իսկ ընդհանուր բառակապակցությունը՝

որպես <<արդյունաբերական քաղաքականություն>>, սակայն տվյալ երևույթի էության

մեկնաբանման տեսանկյունից արտասահմանյան և որոշ հայրենական

տնտեսագետների շրջանում ավելի շատ ընդունված է օգտագործել

<<կառուցվածքային քաղաքականություն>> կամ <<կառուցվածքային

ռազմավարություն>> եզրույթը:
Հեղինակի կարծիքով կառուցվածքային քաղաքականությամբ պետության

կողմից առանձին ճյուղերին ցուցաբերվող ընտրովի արտոնյալ աջակցությանն

հանգեցնելը համաչափ չէ: Այլ կերպ ասած, <<արդյունաբերական

քաղաքականություն>> եզրույթը նպատակահարմար է դիտարկել լայն իմաստով՝

որպես արդյունաբերական արտադրության զարգացման ու նրա
արդյունավետության բարձրացման, ինչպես արտաքին, այնպես էլ ներքին շուկայում

հայրենական ճյուղերի, հատվածների, ձեռնարկությունների ու արտադրանքի

մրցունակության մեծացման ռազմավարություն, որը թույլ է տալիս արագ ու

համապատասխան ձևով արձագանքել արտաքին ցնցումներին և այդպիսով հիմք է
հանդիսանում կայուն տնտեսական աճի համար: Սկզբունքորեն կարևոր

մեթոդաբանական դրույթ է հանդիսանում այն, որ ԱՔ-նը չի կարող ուղղված լինել

միայն առանձին ճյուղերի խնդիրների լուծմանը: Որպես օբյեկտ պետք է հանդես գա
ինքնակազմակերպման և ինքնազարգացման ընդունակ արդյունաբերական

համալիրը, որպես մեկ միասնական մարմին, որում ԱՔ-նը պետք է նպաստի

հնացած արդյունաբերական կառուցվածքների վերացմանը և նորերի ձևավորմանը:

Արդյունաբերության զարգացման կայունության ապահովման գործում ԱՔ-ն

գերակայությունը թույլ չի տա անտեսել յուրահատուկ այն իրավիճակները, որոնք
ստեղծվում են տարածաշրջանային արդյունաբերական համալիրներում: Այս

առումով ԱՔ-ն կատարելագործումը ենթադրում է նախ և առաջ տարածաշրջանային

ԱՔ ձևավորման և իրականացման կազմակերպատնտեսական կառուցակարգի
մշակման նոր մոտեցումներ: Աշխատանքում ներկայացված է տվյալ
հետազոտության համար հիմքային հանդիսացող կազմակերպատնտեսական
համակարգի կառավարման գործոնային մոդելը՝: Գործոն հասկացությունը տվյալ
դեպքում բազմակողմ է՝ այն և ռեսուրս է (աշխատանքի միջոց, աշխատանքի

առարկա, և հնարավորություն), և ներուժ, և շարժիչ ուժ (պետության, շրջանի,

բիզնես ընկերակցության, բնակչության շահերը), այդ թվում տարածաշրջանի ԱՔ-ն

ձևավորման ու իրականացման ոլորտում:
Ատենախոսության երկրորդ՝ <<<< արդյունաբերության զարգացման

հիմնախնդիրները և միտումները>> գլխում վերլուծվել է << արդյունաբերական
արտադրության հիմնական ցուցանիշների դինամիկան, ուսումնասիրվել է ճյուղային

կառուցվածքի ձևավորման հարցերը, դիտարկվել են արդյունաբերության

1 Пыткин А.Н., Атаманова E.A., Загоруйко и.Ю., Мишарин Ю.В. Факторная модель упр
органиющионо-мюномичесиии Екатеринбург: Изд-во ФГБУН Института экономики

տարածքային զարգացման հիմնախնդիրները, պարզաբանվել են ԱՔ-ն ձևավորման
հիմնահարցերը և առանձնահատկությունները գլոբալ զարգացման
մարտահրավերների և նորարարական տնտեսության կայացման պայմաններում:

Անկախացումից հետո սկսված ճգնաժամի հետևանքով Հայաստանը ոչ միայն
կորցրեց զարգացած արդյունաբերություն ունեցող երկրի իր կարգավիճակը, այլ նաև
էականորեն փոխվեց արդյունաբերության ճյուղային կառուցվածքը (գծանկար 1), որը
չնչին փոփոխություններով պահպանվել է մինչ մեր օրերը (գծանկար 2):

37,1
29,7 28,3

24,2
18,4 20,7

3,9
6,6

2,2
5,2

0,6
2,6

6,6
2,8 4,6

0,8 2,4 0,3 1,4 1,6

1985 1997
աէլեկտրաէներգետիկա աքիմիական և նավթաքիմիական արդ
ա մեքենաշինություն և մետաղամշակում ա անտառային, փայտամշակման և թղթի արդ.
աշինանյութերի արդ, ա ապակու և հախճապակու
աթեթև արդ. ասննդի արդ
ա ալրաղաց և համակցված կերերի արդ. Քարդյունահանող արդ,

Գծանկար 1. << արդյունաբերությանկառուցվածքը 1985թ. և 1997թ.2
ա արդյունահանող արդ.

37.4 ա էներգետիկա

ա ննդի արդ.

ա թեթև արդ.

ա անտառային, փայտամշակման և թղթի
17.9 18.5 արտ.

քիմիական արդ.
12.7

ա մեքենաշինություն և մետաղամշակում

0.95 1.9 3.2 2.4 3.7 1.6 ա շինանյութերի արդ.

ա այլ տեսակներ

ա թափոնների մշակում, նյութերի
մշակում, ջրամատակարարում

Գծանկար 2 << արդյունաբերության կառուցվածքը 2016 թ.-ին3

2 <<Արդյունաբերություն>> 1998, վիճակագրական ժողովածու, էջ 6, Հայաստանի
վիճակագրական տարեգիրք 2002, էջ 290
3 Հայաստանի վիճակագրական տարեգիրք 2017, էջ 260-261

Արդյունաբերության ձևավորված նման կառուցվածքը ամբողջությամբ չի
համապատասխանում ոչ գլոբալ զարգացման մարտահրավերների, ոչ էլ
նորարական տնտեսության կայացման պահանջներին: Այդ պահանջներին <<
արդյունաբերությունը չի համապատասխանում, ոչ միայն որպես տնտեսական

համակարգ՝ ընդհանրապես, այլ նաև դրա ճյուղային և տարածքային կառուցվածքի

տեսանկյունից: Դրա վառ ապացույցն էր 2009 թվականի համաշխարհային

ֆինանսատնտեսական ճգնաժամը, երբ ՀՆԱ-ն նվազեց 14.1 իսկ
արդյունաբերության ճյուղը 6.9 %: Դա բացատրվում է այն հանգամանքով, որ <<
տնտեսությունը, և հատկապես արդյունաբերության ոլորտը աչքի է ընկնում

ներմուծվող հումքից բարձր կախվածությամբ, ինչը իր հերթին զգալի
կախվածություն է առաջացնում հումքային շուկաներում դիտվող գների
տատանումներից և այլ երկրների տնտեսական վիճակից:

2010թ.-ից սկսած ճգնաժամի արդյունքում արձանագրված տնտեսական անկումը

ընդգծեց տնտեսության բազմազանացման խորացման կարևորությունը և ԱՔ-ն

գործիքների կիրառման ակտիվացման ուղղությամբ պետության ակտիվ

դերակատարության անհրաժեշտությունը: Արտահանմանն ուղղված

ռազմավարական ծրագրի ընդունումից հետո երկրի տնտեսական աճի

կառուցվածքում տեղի ունեցան որակական տեղաշարժեր: Թեև տնտեսական աճի

տեմպերը զիջում էին մինչճգնաժամային աճի տեմպերին, սակայն երկրի
տնտեսական աճի կառուցվածքում էական դերակատարում սկսեցին ունենալ ավելի

արտադրողական ճյուղերը (գծանկար3):

արտադրանքի հարկեր, ավելացված
հարկեր

առևտուր և ծառայություններ

и2014
շինարարություն

-2015
հանքարդյունաբերություն

в2016
մշակող արդյունաբերություն

գյուղատնտեսություն

-20 -10 о 10 20 30 40 50 60 70

Գծանկար 3. ՀՆԱ-ի արտադրության իրական ծավալի ինդեքսները (համադրելի

գներով, նախորդ տարվա նկատմամբ,%)4

Սակայն, ասել, թե Հայաստանն արդեն վերադարձրել արդյունաբերական

4 Հայաստանի վիճակագրական տարեգիրք 2017, էջ 227, էջ 258, էջ 300, էջ 318:
9

երկրի համարումը, չի կարելի: Եթե տնտեսական ընդհանուր աճը պայմանավորված
լիներ եւ տեղի ունենար առավելապես արդյունաբերության շնորհիվ, այդ ժամանակ
արդեն կարող ենք խոսել արդյունաբերական երկրի մասին: Հաշվի առնելով
համաշխարհային շուկայում ընթացող գործընթացները, միջազգային
համագործակցության միտումները արդյունաբերության ճյուղը զարգացման մեկ այլ
մակարդակ փոխելու նպատակով, անհրաժեշտ է նոր լրացուցիչ ռազմավարական
մոտեցումների կիրառում, որտեղ հաշվի կառնվեն ինչպես ներկա
ժամանակաշրջանի ներքին և արտաքին մարտահրավերները, այնպես էլ տարբեր
կառույցներին << անդամակցության արդյունքում ընձեռնված
հնարավորությունները:

Արտահանմանն ուղղված ԱՔ-նը ընդունվել է 2011 թ.-ին, ուստի նրա մեջ հաշվի
չեն առնվել մի շարք կարևոր տնտեսական և քաղաքական փոփոխություններ, որոնք
տեղի են ունեցել ծրագրի ընդունումից հետո:

<<-ի անդամակցությունը ԵՏՄ մաքսային միությանը (2015թ.), ԵՄ-ի կողմից
տրամադրվող միակողմանի բարեփոխված GSP+ համակարգից օգտվելու
իրավունքը (2014թ.), << - Եվրոպական Միություն ստորագրված Համապարփակ և
ընդլայնված գործընկերության համաձայնագիրը (2017թ.) նոր հնարավորություններ
են տալիս և հեռանկարներ են բացում << արդյունաբերության զարգացման համար:
Այնուամենայնիվ ասել, թե լիարժեք օգտագործվում այս հնարավորությունները,
կլինի սխալ: Հեղինակի կարծիքով դա բացատրվում է արդյունաբերության ոլորտում
պետական քաղաքականության հետևողական մոտեցման բացակայությամբ, որի
ապացույցն է թեկուզ և այն փաստը, որ առ այսօր կառավարության կողմից չի
ընդունվել <<Արդյունաբերական քաղաքականության մասին>> << օրենքով
նախատեսված արդյունաբերության զարգացման պետական ծրագիրը:
Արդյունաբերական նոր քաղաքականության ռազմավարական փաստաթղթում
բացակայում են ինչ-որ առանձնահատուկ եւ կտրուկ քայլեր, հատկապես ճյուղերի
զարգացմանն ուղղված պետական աջակցության համալիր գործիքակազմի
կիրառման առումով: Որպես նոր ռազմավարության թիրախը դիտվում է ցանկացած
գործունեության տեսակ կամ արտադրանքի արտադրություն, որը մրցունակ է,
կարող է ապահովել կայուն և երկարաժամկետ արտահանում: Դա նշանակում է, որ
այդ ռազմավարությունը չունի ճյուղային բնույթ կամ նախապատվություններ, այն
տարածվում է տնտեսության բոլոր հնարավոր արտահանելի ոլորտների վրա: Մեր
կարծիքով նման մոտեցումն է հանդիսանում նշված ռազմավարություններով
նախատեսված նպատակների զգալի մասի չիրագործման հիմնական պատճառը: Ոչ
պակաս կարևոր գործոն է հանդիսանում նաև կիրառվող գործիքակազմը:
Արդյունաբերության ճյուղերի զարգացմանն ուղղված պետական աջակցության
համալիր գործիքակազմից թերևս գործնական կիրառություն են ստացել հարկային և
մաքսային հատուկ ռեժիմների տրամադրումը ազատ տնտեսական գոտու
շահագործողներին, մասնավորապես շահութահարկի, ԱԱՀ-ի, գույքահարկի,
մաքսատուրքի վճարման արտոնությունները:

Աշխատանքի այս մասում վերլուծվել է նաև արդյունաբերության տարածքային
զարգացման վիճակը և հիմնախնդիրները: Ըստ հեղինակի, << տարածաշրջանային
ԱՔ-ն խնդիրները պայմանավորված են նախ և առաջ այն հիմնախնդիրներով, որոնց

բախվել են Հայաստանի շրջանները շուկայական բարեփոխումներ անցկացնելու
գործընթացում: Արդյունաբերության տարածքային զարգացման
անհամաչափությունները հանրապետությունում սկսել են խորանալ տնտեսական

աճի արագացմանը զուգընթաց՝ 2000 թ.-ից, և հիմնականում արտահայտվում են

Երևան քաղաքի տնտեսական դերի և նշանակության աճով: (գծանկար 4):

1.1%14.4% _0.9% и ք.Երևան
и Արագածոտն

2.8% ա Արարատ40.9% ու մրավիր
Թ. Գեղարքունիք

9.5%_ . Լոռի
ա Կոտայք
ա Շիրակ

9.1%. Սյունիք
Վայոց ձոր

2.2% и Տավուշ
3.7% 12.6% 2.8%

Գծանկար 4. Մարզերի և ք. Երևանի արդյունաբերական արտադրանքի

կառուցվածքը 2016 թվականին (ընդամենի նկատմամբ, %)5.

Շատ շրջաններ, որոնց տնտեսության կառուցվածքում արդյունաբերությունը

ուներ շոշափելի բաժին այդ պայմաններում ընդհանրապես պատրաստ չէին երկրում

անցկացվող փոփոխություններին, ինչով էլ պայմանավորված էր զգալի
դեգրադացիան նրանց տնտեսություններում և, մասնավորապես

արդյունաբերությունում:
Հայաստանին անհրաժեշտ են տարածքային կենտրոնացմամբ օժտված

տեղայնացված արդյունաբերության զարգացման քաղաքականություններ և
ծրագրեր: Տարածքային զարգացման հիմքում պետք դրվի մարզերում

արդյունաբերության ճյուղերի զարգացումը տարածքային նախընտրելի

մասնագիտական ուղղություններով: Նախընտրելի բազմակենտրոն զարգացմանը

պետք է օգնել տարածքային զարգացման բևեռները հատկորոշելով ու զարգացումը

խթանելով, որը հնարավորություն կտա դրական հակակշիռ ստեղծել Երևան

քաղաքի գերակայությանը: Հակառակ դեպքում, երկարաժամկետ ապագայում

տարածքային մեծ, առավել ևս, խորացող անհամաչափությունները կարող են
ուղղակիորեն և անուղղակիորեն բացասաբար անդրադառնալ երկրի ընդհանուր

տնտեսական զարգացման վրա և հանգեցնել արդյունաբերական և մարդկային

կապիտալի ոչ օպտիմալ օգտագործման:

5 <<Մարզերը և Երևան քաղաքը թվերով 2017թ.էջ 279

Ատենախոսության երրորդ՝ <<Արդյունաբերական քաղաքականության
ձևավորման և իրականացման կառուցակարգի զարգացման ուղիները <<-ում>>
գլուխը նվիրված է ԱՔ-ն ձևավորման և իրականացման կազմակերպատնտեսական
կառուցակարգի մոդելավորման հայեցակարգային մոտեցումների մշակմանը: Նախ
առանձնացվել է մոդելավորման ուղղությունը որոշող սկզբունքները, որոնք
հնարավորություն կտան << արդյունաբերությունը ուղղել առաջընթաց զարգացման
ուղի դրանից շեղման նվազագույն ռիսկով: Սկզբունքների այդ համախումբը
դասակարգվել են երեք մակարդակներում՝ համակարգային-սիներգետիկ մոտեցման
սկզբունքներ, կայուն զարգացման սկզբունքներ և դրանցից ածանցվող
սկզբունքների երրորդ խումբ, որոնք փոխպայմանավորված ձևով կոնկրետացվում
են՝ բուն ԱՔ-ն, պետություն-մասնավոր գործընկերության և կարգավորիչ
ազդեցության գնահատման սկզբունքներում: Համաձայն այդ մոտեցման հարկ է
առանձնացնել ԱՔ-ն ձևավորման ու իրականացման կազմակերպատնտեսական
կառուցակարգի գործառնականը որոշող երկու գործընթացներ արդյունաբերական
համալիրի ինքնակազմակերպումը և պետական կազմակերպումը, որոնք
հանդիսանում են փոխկապակցված ոչ միայն այն պատճառով, որ
արդյունաբերական համալիրի ձևավորմանը անպայման նախորդում է
արդյունաբերական ձեռնարկությունների ինքնակազմակերպումը, այլ նաև այն
պատճառով, որ հետագայում արդյունաբերական գործունեության
ինքնակազմակերպումը տեղի է ունենում պետության ազդեցության ներքո՝ սոցիալ-
տնտեսական տարածքային համակարգի շրջանակներում: Ինքնակազմակերպման
հատկությունը բազմաթիվ արդիական խնդիրների համատեքստում որպես
ցնցումների կառուցվածքային կարգավորման գործընթաց սահմանելը հիմք է
հանդիսանում այնպիսի բարդ տնտեսական համակարգի կառուցման որոշիչ
կանոնները ձևակերպելու համար, ինչպիսին է արդյունաբերական համալիրը: Դա
վերաբերում է նաև ԱՔ-ն ձևավորման և իրականացման կառուցակարգին, որը
վերարտադրում է ինքնակազմակերպման հատկությունը արդյունաբերական
համալիրի շրջանակներում:

Ելնելով սկզբունքների նշված համակարգից, ԱՔ-ն ձևավորման և իրականացման
կազմակերպատնտեսական կառուցակարգը կարելի է ձևակերպել հետևյալ կերպ:

1. Իր բարդության աստիճանը և սեփական գործառույթները աստիճանաբար
(կամ անընդհատ) ավելացնող ամբողջականություն է:

2. Փոխկախված մասերից կազմված կառուցվածք է, երբ մի մասում տեղի
ունեցող փոփոխությունները բերում են այլ մասերում տեղի ունեցող
փոփոխությունների:

3. Ինքնակարգավորվող համակարգ է, որը ձգտում է հասնել կայունության և
հավասարակշռության ինչպես իր ներսում, այնպես էլ իր գործունեության ոլորտում:

4. Օրգանիզմին համանման ինքնաապահովող համակարգ է, որն ունի որոշակի
հիմնարար պահանջմունքներ և կարիքներ, առանց որոնց բավարարման հնարավոր
չէ նրա գոյությունը, կայունության կամ հավասարակշռության պահպանումն ինչպես
նրա ներսում, այնպես էլ նրա գործունեության ոլորտում:

ԱՔ-ն սահմանման տեսական մոտեցումների՜, դրա ձևավորման և
իրականացման եղանակների հիման վրա կառուցվել է ԱՔ-ն ձևավորման և
իրականացման կազմակերպատնտեսական կառուցակարգի տարրերի համակարգը,
որում կարևոր մոդուլ է հանդիսանում արդյունաբերական համալիրը՝ որպես
կառուցվածք-ատտրակտորներից ձևավորված նպատակամետ կառուցվածք: Դրանց
շարքին են դասվել

1) արդյունաբերական ձեռնարկություններն ու նրանց կառուցվածքային
միավորումները,

2) իշխանության համապետական և տեղական ինքնակառավարման մարմինները
3) քաղաքացիական հասարակությունը:

Մշակված համակարգում արտացոլված են նաև ընդհանուր
տարածաշրջանային կառուցակարգերը, որոնք գործադրվում են ԱՔ-ն ձևավորման և
իրականացման ժամանակ՝

1) տարածաշրջանային ռազմավարական պլանավորում և տարածքային
պլանավորում,

2) տարածաշրջանի զարգացման ծրագրեր,
3) պետություն-մասնավոր գործընկերություն,
4) կարգավորիչ ազդեցության գնահատում:

Հաշվի առնելով մոդելավորման ուղղությունը որոշող սկզբունքները և հիմքում
դնելով կազմակերպատնտեսական կառուցակարգի տարրերի դիտարկված
համակարգը առաջարկվել է ԱՔ-ն ձևավորման և իրականացման կառուցակարգի
մոդել (գծանկար 5): Որպես ԱՔ-ն ձևավորման և իրականացման գործընթացների
մանրամասն նկարագրություն, այն կապերի և հարաբերությունների գոյություն
ունեցող հավաքակազմի համեմատությամբ օժտված է հետևյալ առավելություններով՝

1. ընդգրկում է սկզբունքների ավելի ընդլայնված ցանկ
համակարգային-սիներգետիկ մոտեցման ինքնակազմակերպման և
ինքնահաշվեկշռման սկզբունքները,
կայուն զարգացման սկզբունքները,
թափանցիկության, հրապարակայնության, արդյունավետության և
շահավետության սկզբունքները,

2. ԱՔ-ն հիմքային գործառույթների (վերլուծություն, կանխատեսում,
պլանավորում, կազմակերպում, հսկողություն, կարգավորում) հետ մեկտեղ ներառում
է նաև հարմարման, նպատակաուղղվածության, ինտեգրման և հիմնավորվածության
հատուկ գործառույթները:

ԱՔ-ն ձևավորման և իրականացման կառուցակարգի մոդելը հնարավորություն է
տալիս որոշել մեխանիզմի հիմնական բաղադրամասերը, ձևավորել դրանց միջև
փոխադարձ կապեր, հաշվեկշռել ԱՔ-ն գործիքները մակրո և միկրո
մակարդակներում, հաշվի առնել բոլոր տնտեսվարող սուբյեկտների շահերը և ձեռք
բերել հաշվեկշռվածություն սոցիալական և տնտեսական էֆֆեկտների միջև:

6 Романова О.А., Бухвалов Н.Ю. Форипровиие теретчекой пи системной основы
промышленной политики в у новой индустриализации. I ЭКономические и социаль
перемены: факты, тенденции, прогноз No2 (32). 2014. C.54-66

<<Եզրակացություններ>> բաժնում ամփոփվել են հետազոտության արդյունքում
բացահայտված հիմնախնդիրները և դրանց լուծման ուղղությամբ մշակված
առաջարկությունները: Դրանցից հիմնականները կարելի է ընդհանրացնել հետևյալ
կերպ

1. Արդյունաբերության ներկա վիճակի առաջացման պատճառների
վերլուծությունը թույլ է տվել եզրակացնել, որ տնտեսական բարեփոխումների ողջ
ժամանակահատվածում, <<-ում գոյություն չի ունեցել արդյունաբերության
զարգացման արդյունավետ քաղաքականություն, ընդունված օրենսդրական ակտերը
կրում էին հատվածային բնույթ, իսկ գերակա ճյուղերի պետական աջակցության
առանձին միջոցառումները չէին համապատասխանում համակարգության հենքային
սկզբունքներին և ամրագրված չէին կառավարության իրական
հնարավորություններով: Բացի այդ գերակայությունները հաճախ որոշվում էին
սուբյեկտիվ չափանիշներով կամ քաղաքական մրցակցությանը համապատասխան,
որն էլ բերել է ճյուղային լոբիզմի աճին և առանձ ցանկալի արդյունքների նվաճման
սահմանափակ պետական ռեսուրսների ոչ արդյունավետ օգտագործման:

2. Կայուն զարգացման հայեցակարգի տարածման հետ կապված՝
առանձնահատուկ նշանակություն է ձեռք բերում պետություն-արդյունաբերութ
փոխազդեցության տարածաշրջանային մակարդակը: Արդյունաբերության
զարգացման կայունության ապահովման գործում ԱՔ-ն գերակայության
սահմանումը թույլ չի տալիս անտեսել յուրահատուկ այն իրավիճակները, որոնք
ստեղծվում են տարածաշրջանային արդյունաբերական համալիրներում: Այս
հիմնախնդրի մասին պատկերացումների զարգացումը բնութագրվում է
շեշտադրման փոփոխությամբ՝ երկրի մասշտաբով արտադրության տարածքային
տեղաբաշխման հարցից դեպի ընդհանուր տնտեսական զարգացման մեջ
տարածաշրջանների համալիր զարգացման հարցը:

3. <<Արդյունաբերական քաղաքականություն>> եզրույթի բազմաթիվ
սահմանումներից ԱՔ-ն բովանդակությունը առավել լրիվությամբ բացահայտվում է,
երբ այն դիտարկվում է, որպես պետության, նրա տարածքային կազմավորումների և
ձեռնարկությունների միջև հարաբերությունների համակարգ արդյունաբերական
ներուժի ձևավորման և զարգացման նպատակով: Որպես <<տարածաշրջանային
արդյունաբերական քաղաքականություն>> կամ որպես <<կապիտալի
տարածաշրջանային կենտրոնացում>> մոտեցմամբ ԱՔ-ն տեսական հիմքի շտկումը
կարևոր է ԱՔ-ն կատարելագործման գործընթացում: Այլ կերպ ասած ԱՔ-նը պետք է
ունենա համապատասխան տարածաշրջանային կտրվածք, <<աճի կետերի>> զուտ
կառավարչական որոնման նկատմամբ գերակշռող դիրքով: Սակայն
մասնագիտացումը և աճի պոտենցիալ կետերը բնականորեն փոխկապված են
արդյունաբերական համալիրի գաղափարի հետ և պետք է հիմնվեն
տարածաշրջանների համեմատական առավելությունների ճիշտ համադրության
վրա: Ներկայումս մեկուսի և զարգացման ընդհանրական հենք չունեցող
ենթակառուցվածքային ծրագրերի իրականացման փոխարեն պահանջվում է
ունենալ տարածաշրջաններում արդյունաբերական համալիրի զարգացմանն
ուղղված միասնականացված քաղաքականություն: Զարգացման այսպիսի
քաղաքականությունը պետք ներառի մի շարք հիմնարար միջոցառումներ, որոնք

ուղղված են տարածքներում <<աճի կետերի>> ձևավորմանը և տնտեսական ու
ներդրումային ակտիվության աճի խրախուսմանը նպաստող ԱՔ-ն
կազմակերպատնտեսական կառուցակարգի ձևավորմանը:

4. Արդյունաբերական քաղաքականության սահմանման տեսական
մոտեցումների վերլուծության հիման վրա հստակեցվել է
<<կազմակերպատնտեսական կառուցակարգ>> հասկացությունը, սահմանելով այն
որպես սոցիալական, տնտեսական, էկոլոգիական, ինստիտուցիոնալ և
տեխնոլոգիական զարգացման նպատակներով արդյունաբերական ներուժի լրիվ
օգտագործման և դրա վերարտադրության համար տարածաշրջանի
արդյունաբերական համալիրի նպատակամետ կառուցվածքների գործունեությանը
աջակցող տարրերի փաստաթղթորեն կանոնակարգվող համախումբ:
<<Կազմակերպատնտեսական մեխանիզմը>> հասկացության այսպիսի հստակեցումը
և դրա իմաստային դաշտի որոշակիացումը նպաստում է ԱՔ-ն ձևավորման և
իրականացման գործընթացի էության ավելի խորը պատկերացմանը, ամբողջացնում
է ժամանակակից տեսական հայացքները և ԱՔ-ն ձևավորման մեթոդոլոգիան
պետական կարգավորման և բիզնես նախաձեռնությունների հեռանկարների հետ,
հնարավորություն է տալիս որոշել տարրերի և կառուցվածքների (իշխանական և
կորպորատիվ) հավաքակազմը և բովանդակությունը:

5. <<Արդյունաբերական քաղաքականության մասին>> << օրենքով և <<
արտահանմանն ուղղված արդյունաբերական քաղաքականության
ռազմավարությամբ>> սահմանված ԱՔ-ն սկզբունքների վերլուծությունը թույլ է տվել
եզրակացնել, որ սկզբունքների կառուցվածքավորվածության բացակայությունը թույլ
չի տալիս դրանք բնութագրել որպես համակարգ, որում բացակայում են սոցիալ-
տնտեսական զարգացման մեջ արդյունաբերության գերակայությունը (որոշիչ դերը)
ամրագրող սկզբունքները, արդյունաբերական գործունեության սուբյեկտների
հավասարությունները, իրավունքները և ինքնուրույնությունը սահմանող
սկզբունքները, ինքնակարգավորման և ինքնակազմակերպման սկզբունքները:
Կարևորելով ԱՔ-ն ձևավորման և իրականացման սկզբունքների դերը, ձևակերպվել
և առաջարկվել է դրանց դասակարգման այլընտրանքային տարբերակ՝ հիմնված
համակարգային-սիներգետիկ մոտեցման վրա:

6. ԱՔ-ն ձևավորման և իրականացման եղանակների հիման վրա կառուցվել է
ԱՔ-ն ձևավորման և իրականացման կազմակերպատնտեսական կառուցակարգի
տարրերի համակարգը, որը բնութագրվում է հետևյալ հատկանիշներով՝

> համակարգային մոտեցման կիրառումը ենթադրում է ԱՔ-ն հիմնական
տարրերի համաձայնեցում հասարակության շահերին, մակրոտնտեսական
իրավիճակին և պետական քաղաքականության այլ տեսակներին (ընդհանուր
համակարգային, մրցակցային, հարկա-բյուջետային, արտաքին տնտեսական և այլ):

> ԱՔ-ն իրականացման մեխանիզմը ենթադրում է նորմատիվային-իրավական
ակտերով ամրագրման միջոցով հստակ կառուցվածքի և կանոնակարգի
առկայություն, որի արդյունքում ԱՔ-նը դառնում է համակարգված, ունակ
ինքնակարգավորման, ինքնազարգացման և ինքնակառուցման:

7. ԱՔ-ն կատարելագործումը, եթե հենվենք սույն հետազոտության
արդյունքների վրա, կապված այդ քաղաքականության ձևավորման և

իրականացման կառուցակարգի առաջարկված մոդելի ներդրման հետ: Այդ
նպատակով մշակվել և առաջարկվել է ԱՔ-ն ձևավորման և իրականացման
կառուցակարգի մշակված մոդելի կիրարկման ալգորիթմ, որն ընդգրկում է.

տարածաշրջանային ԱՔ-ն իրականացման դերակատարների կազմը և նրանց
գործառույթները որոշող ինստիտուցիոնալ միջոցառումներ,

հիմնվելով տարածաշրջանների առանձնահատկությունների և
մասնագիտացվածության վրա տարածքների տիպավորում, որն անհրաժեշտ է ԱՔ-
ն ինչպես համակարգային, այնպես էլ ընտրողական մոտեցման կիրառման համար:
Այդ նպատակով մշակվել և ներկայացվել են << տարածաշրջանների
տիպաբանության դրույթները:

ԱՔ-ն առաջնահերթություններ և աճի կետերի ընտրության հիմնավորում, որն
ընդգրկում է առաջնահերթությունների ընտրության կառուցակարգերի և
չափանիշների որոշումը և ամրագրումը: Առաջնահերթությունների որոշումը
հնարավորություն է տալիս համակարգված մոտենալ պետական աջակցության
գործիքների օգտագործմանը, բարձրացնում է բյուջետային գործիքների
օգտագործման և ԱՔ-ն արդյունավետությունը: Այդ նպատակով մշակվել և
առաջարկվել է աճի պոտենցիալ կետերի ընտրության հիմնական չափանիշները:

Առաջարկված մոդելում ԱՔ-նը իրականացվում է չորս հիմնական
կառուցակարգերի միջոցով՝ պետություն-մասնավոր գործընկերություն,
համապետական և տարածաշրջանային ինստիտուտներ, կլաստերների ստեղծում,
ճյուղային (տարածաշրջանային) զարգացման նպատակային ծրագրեր: Նշված
կառուցակարգերի շրջանակում օգտագործվում են՝ կազմակերպական գործիքներ՝
(շահերի ներկայացում, տեղեկատվական-վերլուծական աջակցություն, տնտեսական
կապերի ձևավորում, նորարարական գործունեության աջակցություն, վարչական
գործիքներ), տնտեսական գործիքներ (հարկային, բյուջետային, դրամավարկային,
գույքային գործիքներ, հատուկ ներդրումային պայմանագիր): ԱՔ-ն մշակման
(պլանավորման) և իրականացման (կառավարման) փուլերում որպես տարրեր
գործում են կարգավորիչ ազդեցության գնահատման կառուցակարգերը, որի
շրջանակներում կարևոր դեր է խաղում տարածաշրջանի արդյունաբերության
սոցիալական, տնտեսական, էկոլոգիական և ինստիտուցիոնալ զարգացման
հաշվեկշռման կառուցակարգը:

8. <<-ում առկա են բոլոր հնարավորությունները ԱՔ-ն ձևավորման և
իրականացման կազմակերպատնտեսական կառուցակարգի ներկայացված մոդելի
ներդրման համար: Սակայն հարկ է նշել, որ տվյալ հնարավորությունները ավելի
շատ ունեն <<քաոսային>> բնույթ, որն էլ պահանջում է կանոնավորում:

9. Որպես ԱՔ-ն ձևավորման և իրականացման մեխանիզմի ներդրման
հիմնական եղանակ առաջարկվել է <<ճանապարհային քարտեզի>> մեթոդը, որը
ենթադրում է մոդելի ներդրման քայլային սցենար, որի շնորհիվ ապահովվում է
զանազան սուբյեկտների համաձայնեցված գործողությունները:

Ատենախոսության հիմնական արդյունքները և դրույթները արտացոլված են
հեղինակի հետևյալ հրատարակություններում.

1. Հակոբյան Ռ., <<Արդյունաբերական քաղաքականության իրականացման
պետական կարգավորումը և դրա կատարելագործման ուղիները <<-ում>>
Գիտելիք, նորաստեղծություն և զարգացում: ՀՊՏ< 25-րդ գիտաժողովի նյութեր,
ՀՊՏ<:-Եր.: Տնտեսագետ, 2015, 714 Էջ, 141-146 էջ:
2. Մելքումյան Մ., Հակոբյան Ռ. <<Արդյունաբերական քաղաքականության
մշակման և իրականացման տարածաշրջանային մեխանիզմի մոդելավորման
հայեցակարգային մոտեցումները>> <<Բանբեր Հայաստանի պետական
տնտեսագիտական համալսարանի>>, 2017.1(45), Երևան: <<Տնտեսագետ>>,2017.9-19
էջ:
3. Հակոբյան Ռ., Մելքումյան Մ., <<Արդյունաբերական քաղաքականության
մշակման և իրականացման տարածաշրջանային մեխանիզմի ձևավորման
սկզբունքները>> << սոցիալ-տնտեսական կայուն զարգացման հիմնախնդիրները -
<<Անանիա Շիրակացի>> միջազգային հարաբերությունների համալսարան,
Գիտական հոդվածների ժողովածու- 1(24) - Երևան,. հրատ. 2017, 286-293 էջ:
4. Հակոբյան Ռ., <<Պետական-մասնավոր գործընկերության զարգացման և
կարգավորիչ ազդեցության գնահատման հեռանկարները և
հնարավորությունները>>, Սոցիալ-տնտեսական զարգացման արդի
հիմնախնդիրները Հայաստանի Հանրապետությունում (գիտական հոդվածների
ժողովածու-2017)- << ԳԱԱ Մ.Քոթանյանի անվան տնտեսագիտության
ինստիտուտ: Եր.: << ԳԱԱ <<Գիտություն>> հրատ., 2017-430 էջ, 228-232 էջ:
5. Հակոբյան Ռ., <<<< արդյունաբերության տեղը և դերը նորարարական
տնտեսության կայացման պայմաններում>> <<ֆինանսներ և էկոնոմիկա>> հանդես
# 5-6(201-202) 2017, 71-74 էջ:
6. Հակոբյան Ռ., Մելքումյան Մ., Վ. Ավետիսյան, <. Մարգարյան <<
ներդրումային քաղաքականության կատարելագործման հիմնախնդիրները
արդյունաբերության, էներգետիկայի և տեղեկատվական տեխնոլոգիաների
ոլորտներում>> <<ֆինանսներ և էկոնոմիկա>> հանդես - # 7-8(203-204) 2017, 57-63
էջ:
7. Հակոբյան Ռ., <<Տարածաշրջանային արդյունաբերական քաղաքականության
հայեցակարգի մշակման և իրականացման գործողությունների համակարգը>>
<<ֆինանսներ և էկոնոմիկա>> հանդես # 9-10 (205-206) 2017, 122-125 էջ:

Акопян Размик Гайкович
Проблемы совершенствования промышленной политики

(на материале РА)
Автореферат диссертации на соискание ученой степени кандидата экономических

РЕЗЮМЕ
Несмотря на то, что республике в последние годы в сфере формирования и

реализации промышленной политики осуществлялись определенные процессы, тем не
менее с точки зрения перспективного развития промышленности очевидного прогресса
пока нет, и характерными чертами промышленности РА ЯВЛЯЮТСЯ глубокие
структурные проблемы, ограничение экономического роста и экспорта, низкий уровень
инноваций, неравномерность промышленного развития регионов. связи с указанными
проблемами становится еще более очевидным качественное несоответствие
экономического роста современным реалиям. Указанные обстоятельства предполагают
создание новьх организационно-экономичес механизмов формирования и реализации
промышленной политики с учетом сложившихся условий и проблем.

Целью диссертационного исследования является теоретико-методологическо
обоснование концепции развития механизма формирования и реализации
промышленной политики.

Достижение указанной цели обусловило постановку и решение следующих
взаимосвязанных задач диссертационного исследования:

рассмотреть современные подходы к теоретическому обоснованию
формирования и реализации промышленной политики,
рассмотреть региональные точки зрения к формированию промышленной
политики;
уточнить содержание понятия корганизационно-экономиче механизм>> и
четко определить его смысловое поле;
провести сравнительный анализ моделей промышленной политики;
проанализировать тенденции и проблемы развития промышленности PA,
оценить эффективность осуществляемой промышленной политики;
определить особенности формирования и реализации промышленной политики
на современном этапе экономического развития,

в рассмотреть и классифицировать принципы, определяющие направление
моделирования организационно-экономичес механизма формирования и
реализации промышленной политики;
разработать усовершенствованную модель организационно-экономичес
механизма формирования и реализации промышленной политики, подчеркивая
при этом роль регионального развития промышленности;
с целью применения системного и выборочного подходов к промышленной
политике рассмотреть особенности, специализацию регионов РА и на их основе
представить основные критерии типизации территорий и выбора
потенциальных "точек роста".

Объектом исследования является промышленая политика, a предметом исследования
организационные и экономические отношения, возникающие в процессе формирования

и реализации промышленной политики.

Научная новизна диссертационного исследования заключается в разработке

методологических основ совершенствования организационно-экономичес механизма
формирования и реализации промышленной политики, в рамках которых:

1. Уточнено содержание термина <ппомышленная политика>>, на основе которого
определено понятие корганизационно-экономиче механизм>> формирования и
реализации промышленной политики и определено его смысловое поле.

2. Определены основные принципы политики промышленного развития, предложен
альтернативный вариант их классификации на основе системно-синергетического
подхода.

3. Разработаны подходы к совершенствованию промышленной политики, на основе
которых была предложена модель организационно-экономичес механизма
формирования и реализации промышленной политики.

Теоретическая и практическая значимость исследования заключается в обеспечении
методологического и управленческого единства в развитии промышленности
Республики Армения в целом и в ее территориальных образованиях. Подходы к
моделированию организационно-экономичес механизма формирования и
реализации промышленной политики могут найти практическое применение при
разработке программ социально-экономического развития регионов Республики
Армения, включая проекты развития промышленных зон.

ABSTRACT

Despite the fact that certain processes have been carried out in the sphere of formation and
implementation of industrial policy in the republic during the recent years, nevertheless, there is no
obvious progress from the point of view of the long-term development of the industry, and the
characteristic features of the industry of the Republic of Armenia are deep structural problems, the
restriction of economic growth and exports, the low level of innovation, uneven industrial
development of regions. In connection with the indicated problems, the qualitative discrepancy
between economic growth and contemporary realities becomes even more evident. The indicated
circumstances presuppose the creation of new organizational and economic mechanisms for the
formation and implementation of industrial policies taking into account the existing conditions and
problems.

The aim of this research paper is the theoretical and methodological substantiation of the
concept of development of the mechanism for the formation and implementation of industrial
policy.

The achievement of the indicated goal determined the formulation and solution of the
following interrelated tasks of the research paper:

to consider the modern approaches to the theoretical justification for the formation and
implementation of industrial policies,
to consider the regional points of view to the formation of industrial policies;
to clarify the content of the "organizational and economic mechanism" concept and
clearly define its semantic field;
to conduct the comparative analysis of industrial policy models;
to analyze the trends and problems of the development of the industry of the RA, to
assess the effectiveness of the implemented industrial policy;
to determine the peculiarities of the formation and implementation of industrial policy at
the present stage of economic development,
to consider and classify the principles determining the direction of modeling of the
organizational and economic mechanism for the formation and implementation of
industrial policy;
to elaborate an improved model of the organizational and economic mechanism for the
formation and implementation of industrial policy, emphasizing the role of regional
industrial development;

with the purpose of the application of systemic and selective approaches to the industrial
policy to consider the peculiarities, specialization of the regions of the RA and on their
basis to present the main criteria for the typification of territories and the choice of
*potential growth points".

The object of the study is industrial policy, and the subject of research is the organizational and
economic relations that arise in the process of the formation and implementation of industrial
policy.

The scientific novelty of the research paper is the development of methodological bases for the
improvement of the organizational and economic mechanism for the formation and implementation
of industrial policy, within the framework of which:

1. The content of the term "industrial policy" has been clarified, on the basis of which the
definition of "organizational-cconomic structure" of industrial policy formation and
implementation has been defined and its meaning has been determined.

2. The basic principles of industrial development policy have been defined, an alternative
variant of their classification has been proposed based on a system-synergistic approach.

3. Industrial policy improvement approaches have been developed, based on which the model
of organizational-economic structure of industrial policy formation and implementation has been
proposed.

The theoretical and practical significance of the research is to provide a methodological and
managerial unity in the development of the industry of the Republic of Armenia as a whole and in
its territorial formations. Approaches to the modeling of the organizational and economic
mechanism for the formation and implementation of industrial policy can find practical application
in the elaboration of social and economic development programs of the regions of the Republic of
Armenia, including the projects on the development of industrial zones.

